
Broj: 08-02-07/2-11-2-94-7/23
Dana: 02.02.2023.godine

Na osnovu člana 70. stav (1), (4) i (6),  u vezi sa članom 8. stаv (2) tаčkа d) Prаvilnikа о uspоstаvlјаnju i rаdu Kоmisiје zа nаbаvkе ("Službeni glasnik BiH", broj: 103/14), na Preporuku Komisije za nabavke iz Zapisnika o pregledu i ocjeni ponuda broj: 08-02-07/2-11-2-94-6/23 od 01.02.2023.godine, u postupku javne nabavke "Sukcesivna nabavka fotografskih usluga", policijski komesar Uprave policije Ministarstva unutrašnjih poslova Zeničko-dobojskog kantona, d o n o s i: 

O D L U K U

o poništenju postupka javne nabavke

Član 1.

Poništava se postupak javne nabavke za "Sukcesivna nabavka fotografskih usluga", iz razloga što nijedna od primljenih ponuda nije prihvatljiva - član 69. stav (2) tačka d) Zakona o javnim nabavkama ("Službeni glasnik BiH", broj: 39/14 i 59/22).

Član 2.

Za izvršenje ove Odluke zadužuje se i ovlašćuje Sektor za materijalno-finansijske poslove.

Član 3.

Ova Odluka objaviće se na web-stranici ugovornog organa (www.mupzdk.gov.ba), u skladu sa članom 70. stav (6) Zakona o javnim nabavkama.

O b r a z l o ž e nj e

Postupak javne nabavke pokrenut je Odlukom o pokretanju postupka javne nabavke broj: 08-02-07/2-11-2-94-2/23 od 19.01.2023.godine.
Javna nabavka provedena je putem konkurentskog zahtjeva za dostavu ponuda.
Procijenjena vrijednost nabavke iznosila je 10.000,00 KM bez PDV-a.
Obavještenje o nabavci broj: 30099-7-2-4-3-10/23, poslano je na objavu dana 20.01.2023.g. u 14,03 sati.
Komisija za javnu nabavku imenovana je Odlukom broj: 08-02-07/2-11-2-94-4/23 od 23.01.2023.godine.
Komisija za javnu nabavku sačinila je Zapisnik o prijemu ponuda broj: 08-02-07/2-11-2-94-5/23 od 31.01.2023.godine, Zapisnik sa otvaranja ponuda broj: 08-02-07/2-11-2-94-5/23 od 31.01.2023.godine, i Zapisnik o pregledu i ocjeni ponuda broj: 08-02-07/2-11-2-94-6/23 od 01.02.2023.godine, na osnovu kojih je ugovorni organ konstatovao da je Komisija blagovremeno i pravilno izvršila otvaranje ponuda i ocjenu istih, o čemu je sačinila gore pomenute Zapisnike, iz kojih je utvrđeno sljedeće:

- da se do roka određenog za dostavljanje ponuda, 1 (jedan) ponuđač prijavio na predmetno javno nadmetanje, i to ponuđač "FOTO PRINT ŽUNIĆ" d.o.o. Tuzla. 
- da ponuda prijavljenog ponuđača ne ispunjava sve zahtjeve ugovornog organa u formalno-pravnom, ekonomskom i tehničkom smislu, iz sljedećih razloga:

Ponuda ponuđača  "FOTO PRINT ŽUNIĆ" d.o.o. Tuzla je neprihvatljiva iz razloga što u ponudi nije dostavljen Obrazac za ponudu - Aneks I sa izjavom ponuđača, odnosno da ista ne ispunjava kvalifikacione uslove definisane tenderskom dokumentacijom. 

Osim toga, dostavljena Izjava o roku izvršenja usluge (strana 13. ponude) nejasna je s obzirom da se u njoj spominje garancija za izvršenu uslugu (koja je već bila predmet izjave, na strani 12. ponude), te ista nije u skladu sa tačkom 11. tenderske dokumentacije.
Dalje, ponuđač  "FOTO PRINT ŽUNIĆ" d.o.o. Tuzla je u Obrascu za cijenu ponude - robe (Aneks II)  za stavku 1. ponudio jediničnu cijenu 0,357 KM (bez PDV-a), a tražena količina je 28500 (kom.), pa kada se pomnoži jedinična cijena sa količinom, vrijednost je 10.174,50 KM (bez PDV-a), a ne kako je u ponudi napisano 10.000,00 KM (bez PDV-a).
Slijedom toga i ukupna cijena ponude nije 10.000,00 KM (bez PDV-a) kako stoji u ponudi, nego iznosi 10.174,50 KM (bez PDV-a), čime je ponuđač premašio procijenjenu vrijednost nabavke, zbog čega je njegova ponuda neprihvatljiva.

Komisija nije tražila ispravku računske greške, u skladu sa članom 17. Uputstva za pripremu modela tenderske dokumentacije i ponuda, s obzirom da je ponuda ponuđača  "FOTO PRINT ŽUNIĆ" d.o.o. Tuzla, neprihvatljiva i iz drugih razloga, navedenih u tački 5. ovog Zapisnika.

Slijednom navedenog odlučeno je kao u dispozitivu ove Odluke.

PRAVNA POUKA:

Svaki privredni subjekat koji ima ili je imao interes za dodjelu ugovora o javnoj nabavci i koji učini vjerovatnim da je u konkretnom postupku javne nabavke bila ili je mogla biti prouzrokovana šteta zbog postupanja ugovornog organa, a koja se u žalbi navodi kao povreda ovog zakona i podzakonskih akata od strane ugovornog organa u postupku javne nabavke, ima pravo uložiti žalbu na postupak u pisanoj formi u roku od 5 (pet) dana po prijemu odluke o poništenju.

Žalba se izjavljuje Uredu za razmatranje žalbi Bosne i Hercegovine, putem ugovornog organa u pisanoj formi direktno, elektronskim putem ili preporučenom poštanskom pošiljkom.

Žalba se podnosi u najmanje 3 (tri) primjerka.

DOSTAVLJENO:

1. Ponuđač,1x-

2. Sektor za podršku,1x.-

3. Spis, 1x.-
                                                                                                    POLICIJSKI KOMESAR

                                                                                        GENERALNI INSPEKTOR POLICIJE

                                                                                                            Rusmir Šišić  

